
“Muzika ham korkem oner Xabarshis1” Nel, 2025
KOMPOZITOR KENESBAY ABDULLAEVTIN QARAQALPAQ

XALIQ NAMALARININ RAWAJLANiWINA QOSQAN ULESI
Abdullaeva U., Razatdinova A.
Ozbekstan mamleketlik kérkem oner ham madeniyat instituts Nokis filiali

Annotatsiya: Ushbu magolada Qoragalpog‘iston Respublikasida xizmat
ko‘rsatgan san’at arbobi, O‘zSSR xalq ta’limi a’lochisi, pedagog, bastakor-kuychi
va dirijyor Kenesbay Abdullayev hayoti va ijodi haqida so‘z yuritiladi,
shuningdek, bir nechta vokal asarlari tahlil gilinadi.

Kalit sozlar: bastakor, bayan, kutubxona, ashula, orkestr, kuy.

AHHOTaHI/Iﬂ: B »o1oit cratbe PaCCKa3bIBACTCA O KHU3HH H TBOPUYCCTBC
3aCIy’)KEHHOTO Jiearenss uckyccTB PecmyOnuku KapakanmakcTaH, OTIMYHUKA
HapoxHOro oOpazoBanus Y3CCP, nenarora, KOMIO3HTOPA-MEIOMCTA M IUPUKEPA
KenecOas AOnymnnaeBa, a Takke Jaercs pa300p HECKOJIBKO BOKAaJbHBIX
MIPOU3BEICHUM.

Kiaw4yeBble ciaoBa: KoMIo3uTop, OasH, OMONHMOTEKAa, IECHS, OPKECTp,
MEJIOIus.

Annotation: This article describes the life and work of the Honored Worker
of Arts of the Republic of Karakalpakstan, People's Education Excellent of the
Uzbek SSR, teacher, composer-melodist and conductor Kenesbay Abdullaev, as
well as analyzes several vocal works.

Keywords: composer, narrator, library, song, orchestra, melody.

Kirisiw: Ozbekstan Qaharmani, Ozbekstan
ham Qaragalpagstan xaliq shayir1 Ibrayim Yusupov
gosiglar haqqinda s6z etkende: “Qosig—zxaliq tilinin
en shiyrin jemisi. Ol &sirese suliw saz ham xosh
hawaz benen til tabisip, bir jerden hawaz bere qoysa
adamdi1 yoshlandiradi da, jilatadi da, omirge ashiq
etedi, jasawga qushtarlandiradi” - dep keltirgen edi.
Mine, usinday 6zinin suliw ham zawiqli namalari
menen xalqumiz kewlinen orin algan belgili talant
iyesi, Qaraqalpagstan Respublikasina miyneti singen
korkem oner gayratkeri, OzSSR xaliq agartiwshiliq
aglasi, ustaz, kompozitor ham dirijyor Kenesbay

Abdullaev edi.
Ol 6zinin sanali 6mirin qaraqalpaq muzika mdadeniyatin rawajlandiriwga,
ogan janaliglar alip kiriwge bagishlagan ustaz kompozitor bold1. Omiri dawaminda

ol 60 ga jaqin qosiqg namalarin, onlagan ayaq oyin ushin namalar, balalar ushin
qosiq namalarin doretti. Sonih menen birge bayan, bayanshilar orkestri ushin hdm
xaliq sazlar1 orkestri ushin koplegen xaliq namalarin qayta islep shiqti [1.165].

Tiykarg: bolim: Kenesbay Abdullaev 1938-j1l1 Shimbay rayoninin “Taza jol”
awil kenesinde xizmetker shanaraginda tuwildi. Onin akesi Abdulla Jagsimuratov
Ozbekstan SSRina xizmet korsetken mugallim atagina iye, 1929-57-jillar
araliginda mektep mugallimi bolip isledi. Anas1 Uty biykesi bolip, perzentlerinin
tarbiyas1t menen shugillangan. Kenesbaydin ulken qiz apasi Xanbiybi uliwma bilim
beriw mektebinde tariyx mugallimi bolip 4dkesinin jolin dawam etedi, al garindasi
Janbiybi belgili shipaker bolip jetilisedi.

Kenesbay darriw kézge taslanbagani menen dpiwayr balalardan ogada
parqlanar edi. Bul degeni ondag1 gabilet aste-aqirin burtik jarip, jagimli nama esite
goysa, on1 Uyrenip algansha asigip, ga ishinen qaytalap, ga mildap jaretugin edi.

Bolajaq maestronin da balalig1 ajayip tarizde o6tti. Mektepte baslawish klasta
oqip jurgen waqitlarinda oni Uyine jaqin jerdegi balalar internatinda duzilgen
muzika dogeregi 6zine bantlep, aqil-esin urladi, esi-darti sol jerge barip, sol
balalarga qosilip muzika &sbaplarinda oynaw boldi. Muzikaga 1qlas qoygani
sonshelli akesinen jasirinip sol balalar internatindagr dogerekke bariwga, geyde
“Men sol internattin tarbiyalaniwshisiman™ dep jalgan gap toqiwina da sebep
bolgan [1.89].

1951-j1l1 7-klast1 pitkerip, Berdaq atindagi Shimbay bilim jurtina oqiwga
kiredi. Oqiw waqtinda ol dramkrujoklarga qatnasip, koplegen koncertlerde turli
asbaplard1 shertip shigadi. 1955-jii pedagogikaliq bilim jurtin tamamlap, orta
mektepte mugallim bolip isledi. 1956-61-jillarinda Tashkent qalasindagr Xamza
atindagi muzika bilim jurtinda bayan klasinda oqiydi. Onin birinshi ustaz1 Arkadiy
Efremovich Pushkin oqiw dawaminda klassik kompozitorlarinin, rus ham Evropa
kompozitorlarinih shigarmalart menen tanistirip, olardin shertiw ham jazihiw
sheberligin tyretedi. K.Abdullaev oqip jurip Tashkent qalasindagi muzika
mektebinde ustazliq etedi.

1961-j1l1 muzikaliq bilim jurtin tamamlap Nokis qalasindagi muzika
xoreografiya bilim jurtinda bayan boyinsha oqitiwshi bolip jumisqa kiredi hdm sol
jerde bayanshilar orkestrin duzedi (1962). Ol kelmesten burin bilim jurtinda
Roman Borisovich Shvarc muzika mekteptin direktor1 bayannan sabaq beretugin
edi. Kenesbay kelgennen sof rayonlardan oqiwshilar bilim jurtina oqiwga kirip, sol
bayan asbabin Uyrene basladi. Us1 orkestrdi dizgennen son, rus hdm Evropa
kompozitorlarinih koplegen shigarmalarin orkestr ushin qayta islep shigadi. Sonin
menen birgelikte qaraqalpaq xaliq namalarin da gayta isleydi. Sofinan aste-aste
vals namalarin jazatugin bolda.

Ol muzika bilim jurtin tamamlap, kasip-Oner tanlar eken ataq, danq, abiray,
martebe degendi quyalinin bir shetine de keltirmedi. 1965-jil1 on1 bilim jurtinin
oqiw bolimi boyinsha direktor ormbasari etip saylaydi. 1967-j1l1 K.Abdullaev
Nokis pedagogikaliq institutinin sirtqi bolimine oqiwga kiredi [2.14-15].

K.Abdullaevtin muzika-xoreografiya bilim jurtinda oqiw-tarbiya jumislardi
jagst jolga qoyip ham onin doretiwshilik jumislarda erisken jetiskenlikleri esapqa
alimip, 1966-j1l1 Berdaq atindagr mamleketlik filarmoniyaga kérkem basshi etip
jiberiledi. Ol jerde qosigshilar hdm oyinshilardin gabiletine, hawazina, atqariw
sheberligine hdm dawir talabina say repertuarlar tanlap, shayirlar, kompozitorlar,
baletmeysterler menen kelise otirip, jumislarina bir qansha &zgerisler kirgizip,
déretiwshilik jamaatinin is mazmunin, sapasin jagsilawga eristi.

Filarmoniyada Respublika basshilarina Qaragalpagstanda korkem oOnerdin
estrada janrin rawajlandinwdin waqti jetkenligin tGsindirip, onin shtat birliklerin
alip, daslepki professional estrada orkestrin diziwge tiykar saldi. Qaraqalpaq ham
tuwisqan xaliglardin namalarin qayta islep, 6zi de estrada orkestrine namalar jaza
basladi. Solardan J.Aymurzaev sozine “Bulbulinmen sayragan”, “Qarama jigit”,
Ajiniyaz sozine “Bir pariy”, Ibrayim Yusupov sézine “Intizar sagan” ham basqa da
qosiglarin musal etip keltiriwge boladi. Solay etip Qaragalpagstanda estrada
orkestrin ashiwga ham ogan muzikalar jazip, onin irge tasin qalaganlardin biri
boldu.

70-jillardin aqirlarman baslap Omirinin aqirima shekem Qaraqalpagstan
mamleketlik radio ham televideniesi janindag1 xaliq sazlar1 orkestrinin korkemlik
jagtan basshis1 ham bas dirijyort bolip isledi. Ol 1994-j1li 6-dekabr kuni awir
nawqaslaniwdan son bul dinyani tark etti.

Kenesbay Abdullaev 6mirge ashiq boldi, 6mirdi stygenligi sonshelli 6zi
doretken shigarmalarinda dinya goézzalliglarin sawlelendirip berdi. Asirese
tabiyattin gozzalligl, insanlar arasindagi miyirmanliq, watan, muhabbat sezimleri
barlig namalarinda jamlengen. Ol gliz mawsimin jags1 kordi, tereklerdin ranbaren
tarlerge donip, atirapqa 6zgeshe gozzalliq beriwi om1 jane de ilhamlandirar edi.
Onin koépshilik doretiwshilik miynetleri mine usinday goézzalligtan zawiqlaniwi
natiyjesinde payda bolar edi...

Kefesbay qaleminen dorelgen namalar sol waqittin 6zinde zamanagoy,
hatteki jaslardin barlig1 qosilip, xor menen aytatugin darejedegi qosiqlarga aylanip
ketetugin, hazirgi til menen aytqanda “Xit” bolip ketetugin edi. Kenesbay
Abdullaevtin namasin jazgan qosiqlardi atqarmagan qosigshi joq. Maselen belgili
qosigshilarimizdan Ozbekstan xaliq artistlerinen Tamara Doshumova, Gulparshin
Sirimbetova, Arzighl Atamuratova, Suliwxan Mambetova, Bazargul Karimova,
Mirzagul Sapaevalar atqardi. Ozbekstan Xaliq artisti Bayram Matjanov “Jigirma

beste” qosigin aytip shigqan waqtinda durkiregen jas artistler hAmmesi sol qosiqti
aytiwga 1qlas qoydi.

Us1 qosiqt1 Otep Qurbanbaev, Tursinbay Palimbetov ham basqa da qosigshilar
atqarip shiqti. Bunnan basqa da sozin Aymurat Abdimuratov jazgan “Bizge kel”
qosigin Otep Qurbanbaev atgarip shiqgganinda onifi tinlawshilari 6z aldma bold.
Qaraqalpagstan xaliq artisti Ilish Xodjametov koplegen saxnalarda J.Aymurzaevtin
sozine “Bulbulinmen sayragan”, Ibrayim Yusupov sozine “Intizar sagan” ham
basqa da qosiglarin juda jagsi atqargan [3.43].

Elimizde bolatugin qonsilas tuwisqan ellerden miyman keletugin bolsa da
“Bizge kel”, miymanlar kelip ketse de “Bizge kel” qosigi efirde mudami janlap
turda.

Kenesbay Abdullaev radiokomitette islegen waqitlart onih qosiqshilar
ansambline, orkestr ushin islegen miynetlerine toqtalatugin bolsaq, kop gana
namalardin tip nusqasin tiklewde, sol namalardin notalarin qaytadan jazip, tiklep
ketken birinshi kompozitor. Sebebi xaliq sazlar1 ansamblinih qasinda nota
kitapxanas1 bar edi. Qaysi jagtan kim kelip: “mina qosiqtin notasi barma, tap
nusqasin qalay tawip alamiz”,- degen waqitlarda sol kitapxanadan notani taqlap
qoygan jerinen izlep tawip aliwga bolatugin edi. Sol kitapxanani birinshi
sholkemlestirgen Kenesbay Abdullaev boldi.

Kenesbay Abdullaevtin doretken qosiqlarinin xaliq arasina tez taralip ketiwi
avtordin xaliq muzika miyrasin jagst biliwi ham sol miyrasti zamanga say 0z
shigarmalarinda paydalaniwi onin djayip talant iyesi bolganligin ayqin dalilleydi.
Onii Kunxoja sozine “Jigirma beste”, Ajiniyaz sozine “Bir pariy”, “Jags1”,
[.Qurbanbaev sozine “Elim bar”, “Xalqum”, G.Esemuratova soézine “Tuwgan
jerge”, “Qaraqalpaq qizlari bar”, S.Pirjanov so6zine “Qaharman xalqim”,
S.Dawletaliev soézine “Doslar shaqiraman dasturganima”, Q.Dosanov so6zine
“Bilgin kelse xalqin qaraqalpaqtin”, I[.Yusupov soOzine “Intizar sagan”,
T.Matimuratov s6zine “Sen 6zin” styaqli koplegen qosiqlart mazmuninin aktuallig
ham tarbiyaliq xarakterge iye ekenligi menen korinip turad.

Asirese onin I.Qurbanbaev sézine “Elim bar” shigarmasi putkil xaligtia qalbin
jawlap algan edi. Ken diapazonda jirlanatugin bul qosiqti tinlagan insanga ilahiy
shertilgen nama ayrigsha qudiretke toli kish bul eldi koriwge, usi eldin tabiyati,
ken peyil xalqmna qushtarligi sezilerli bolganligin hesh kim biykarlay almaydi.
Zawiqgli nama 1rgagi biylep, putkil insan galbin quwanishga boéleydi.

Shigarma fa-minor frigiy ladinda jazilip, diapazoni oktava araliginda (fa 1
oktavadan — fa 2 oktavaga shekem), namanin hareketi tolqin siyaqli bolip jazilgan.
Bul atqariwshiga juda qolayli bolip berilgen [4.45].

Berdaq siyligina usimilgan namalar1 haqqinda kenirek aytatugin bolsaq,
K.Raxmanov so6zine “Awil dawran1” qosigi tabiyatimizdin suliwhigin zor lirikaliq
ruwxta suwretleydi. Muzika xarakteri sogan saykes kelip, yoshli lirikali major
ladinda (re-major tonliginda) ortasha tempte jazilgan. Muzikanin ses qatari ortangi
registrdan izbe-izlilik penen joqari orlep, xaliq qosiglarinin intonaciyasinda
tinlawshilardi déarhal qiyal daryasina alip ketedi. Muzika strukturaliq jaqtan
shayirdin jazgan s6zi menen buwinba-buwin birigip, originalliq trde baylanisip
turadi. Bunday hal muzika menen tekst bir waqit ishinde jazilip, payda bolganday
sezim bildiredi. Qaragalpaq namalarindag: irgaqlar notalar jardeminde berilip
korsetilgen.

Héarbir qosigqa mas keletugin ham sol obrazga jane de kobirek suliw ran
bagishlawsh1 hawaz boladi. Sonin ushin kompozitor nama jazganda birinshi
nawbette atqaratugin qosigshini da 6zi tanlaydi. Sonday jarasiqli hawazga iye

bolgan qosigshi Qaraqalpagstan xaliq artisti Mirzagul Sapaeva “Awil dawrani”
qosiginin birinshi atqariwshisi bold.

Avtor nama qosiglart menen qatar bayan, akkardeon ham basga da saz
asbaplar1 ushin muzikaliq shigarmalar jazip, olardan “Qizlar valsi”, “Jasliq valsi”
ayaq oy ushin “Lirikaliq oyin”, “Gul ashilganda”, “Qizlar naz1”, “Oramal” ham
jane de bir gansha namalar doretti. Kompozitor bul déretpelerinde garagalpag
qizlarmin sin-simbatin, ay korikli kelbetin, nazli kulkisin, xosh hawazin, kiyeli
shiyrin sozlerin, har ganday awir jagdaydan da martlershe mardana shigatugin ken
oy pikirin ham tapqirligin, 6tkir zeyni ham ziyrekligin, sirtqi suliwligia ishki
dinyas1 ten keletugin goézzalligin, 6zinin teren mazmunli, milliy 1rgaqqa bay,
kewilge qonimli etip muzika tili menen sawlelendirip bergen.

Bugingi kunde ol tayarlagan shakirtler de wustaz darejesine jetisip,
respublikamizdih barliq madeniyat mekemelerinde, muzika mekteplerinde jumis
islep atir. Shakirtler tayarlap, ustaz salip ketken jold1 jalgastirmaqta [4. 20-23].

Juwmaglaw: Kenesbay Abdullaecv gay jerde, qanday jumista islese de 6z
jumisina 1qlast menen jan kuydirip isleytugin, 6z xizmet waziypasina
juwapkershilik penen garaytugin ashiq kewil insan edi. Kopshilik talant iyeleri en
daslepki miynetin kimgedur eliklep doretedi. Kenesbay Abdullaev daslepki
namalarin doretiwi menen-aq 6zligin tanitti, aldin hesh kim jirmegen 6zinin
“jol”1in jaratti. Mine aradan 60 jil Otse de onmih jazgan namalar1 ele xaliqtin
jureginde jasap kiyatir, qosigshilardin suyip aytatugin qosiqlarina aylanip,
repetuarlarian taspey kiyatir. Hatteki ayirim namalarin xalqumiz xaliq namasi dep
biledi. En tiykargisi tulken-kishige birdey unaytugin darejede jagimli namalar
doretti.

Paydalanilgan adebiyatlar:
1. Nadirova A. Qaraqalpaq muzika tariyx1. - L.: Muzika, 1987 — 299 s.
2. Abdullava U., Dawletmuratova T. Qaraqalpaq kompozitorlariin vokal
shigarmalar1. — NOKis: Qaragalpagstan, 2012.
3. Abdullaeva U. Bahasin jogaltpagan namalar. — Tashkent: “Fan ziyos1”,
2022.

